
Arts Officer Advert   /   Hysbyseb Swyddog Celf

Teitl y Swydd: Swyddog Theatr a Chelfyddydau Cymunedol (amser llawn) 
Mae Ymddiriedolwyr Neuadd Les Ystradgynlais yn chwilio am unigolyn profiadol ac ymroddedig i gyflawni ein Rhaglen Gelfyddydau a’i helpu i ffynnu.
Dyddiad dechrau: Awst 2024

Dyddiad gorffen: Rhagfyr 2024
Mae contract tymor hwy yn bosibl o’r adeg honno ymlaen. Byddwch yn allweddol wrth weithio gyda ni i sicrhau hirhoedledd y penodiad.
Cyflog: £20.12 yr awr

Dyddiad cau ar gyfer ymgeisio: 1pm ar 24 Mehefin 2024
Anfonwch lythyr cais a CV at admin@thewelfare.co.uk
Disgrifiwch sut mae eich gwybodaeth, eich profiad a’ch galluoedd yn eich gwneud yn ymgeisydd cryf ar gyfer y swydd, yn eich barn chi. Cyfeiriwch at fanyleb yr unigolyn sy’n cyd-fynd â’r swydd-ddisgrifiad. Awgrymwn eich bod yn ysgrifennu 900 o eiriau ar y mwyaf. 
Mae’r Neuadd Les yn adnabyddus am gynnal rhaglen gyfoethog ac amrywiol o gelfyddydau perfformio proffesiynol a sinema ar gyfer y gymuned. Rydym wedi sefydlu ein hunain fel rhan hanfodol o fywyd diwylliannol a chymdeithasol yr ardal ac yn cynnig rhaglen reolaidd o ddigwyddiadau, gan gynnwys gweithio mewn partneriaeth â’r gymuned, adloniant o ansawdd da, cerddoriaeth ryngwladol, rhaglennu celfyddydau cymunedol, sinema a darllediadau byw.

Rydym yn datblygu ein tîm i’n helpu i gyflawni ein gweledigaeth a’n blaenoriaethau strategol wrth i ni ymateb i’r twf, y cyfleoedd a’r heriau presennol.
GEIRDA
Rhowch enw, cyfeiriad, rhif ffôn a statws dau ganolwr sy’n fodlon ac yn gallu rhoi barn am eich galluoedd a’ch profiad proffesiynol. Fe ddylai un o’r canolwyr fod eich cyflogwr presennol neu flaenorol. Efallai y byddwn am ofyn am eirda cyn cynnig cyflogaeth i chi, ond byddwn yn rhoi gwybod i chi cyn gwneud hynny.

Bydd y swydd hon yn cael ei hariannu gan Gyllid Ffyniant Gyffredin Cyngor Sir Powys tan fis Rhagfyr 2024. Byddwch yn allweddol wrth weithio gyda ni i sicrhau hirhoedledd y penodiad o’r adeg honno ymlaen.
Dim ond ymgeiswyr sydd wedi cyrraedd y rhestr fer y cysylltir â nhw ar gyfer cyfweliad. Os hoffech chi drefnu trafodaeth anffurfiol gyda’r Cyfarwyddwr ynglŷn â’r rôl, anfonwch neges e-bost at 
Lawrlwythwch y swydd-ddisgrifiad isod i gael manylion llawn a gwybodaeth am sut i ymgeisio.
Wynne Roberts

Cyfarwyddwr Gweithredol / Executive Director
Neuadd Les Ystradgynlais / The Welfare Ystradgynlais
Heol Aberhonddu / Brecon Road
Ystradgynlais
Abertawe / Swansea.   SA9 1JJ

Ffôn / Phone: 01639 843163

admin@thewelfare.co.uk

yneuaddlesystradgynlais.cymru / www.thewelfare.co.uk
Anfonwch ymholiadau at yr uchod.

Bydd pob cais yn cael ei drin yn gwbl gyfrinachol. Mae ymrwymiad cydraddoldeb strategol y Neuadd Les yn mynnu bod pob ymgeisydd yn llenwi ac yn dychwelyd y Ffurflen Monitro Cyfle Cyfartal gyda’u cais. Mae’r ffurflen hon yn ddienw ac ni fydd yn cael ei defnyddio yn rhan o’r broses llunio rhestr fer a chyfweld. Dim ond data am ymgeiswyr ar ffurf gyfanredol ddienw a fydd yn cael ei drosglwyddo mewn adroddiadau i gyllidwyr.

Hygyrchedd
Os bydd angen i chi gyflwyno’ch gwybodaeth mewn fformat gwahanol i allu ymgeisio, neu os bydd angen i ni wneud unrhyw addasiadau rhesymol eraill i’ch cynorthwyo i gymryd rhan yn ein proses recriwtio, cysylltwch ag admin@thewelfare.co.uk.

Mae Neuadd Les Ystradgynlais wedi ymrwymo i gyfle cyfartal a chefnogi amrywiaeth a chynhwysiant ar draws pob agwedd ar ei gwaith. Mae ein staff yn cyfrannu ystod o safbwyntiau at ein sefydliad a chroesawn geisiadau gan unigolion sy’n cael eu tangynrychioli yn y sector celfyddydau gweledol, gan gynnwys y rhai hynny o dreftadaeth Ddu, Asiaidd neu ethnig leiafrifol, y rhai hynny sydd wedi wynebu rhwystrau economaidd-gymdeithasol, y rhai hynny sy’n ystyried eu hunain yn LHDTC+, a’r rhai hynny ag anableddau. Bydd pob cais ar gyfer y swydd hon yn cael ei drin yn gydradd ac yn gyfrinachol. Bydd recriwtio i’r swydd hon ar sail teilyngdod.

Swydd-ddisgrifiad


Swydd: Swyddog Theatr a Chelfyddydau Cymunedol
Cyflog: £20.12 yr awr, ynghyd â buddion pensiwn NEST (yr Ymddiriedolaeth Cynilion Cyflogaeth Cenedlaethol) http://www.nestpensions.org.uk

Oriau: 37 awr yr wythnos tan ddiwedd mis Rhagfyr 2024 (bydd yn ofynnol i ddeiliad y swydd weithio oriau anghymdeithasol, gan gynnwys gyda’r nos ac ar y penwythnos a gwyliau banc, yn rhan o’i wythnos waith arferol) gyda chyfnod prawf o 2 fis.
Ariennir y swydd hon gan Gronfa Ffyniant Gyffredin y Deyrnas Unedig (UKSPF) Cyngor Sir Powys tan fis Rhagfyr 2024. 
Lleoliad: Neuadd Les Ystradgynlais

Yn atebol i’r: Cyfarwyddwr Gweithredol
Yn atebol am: Staff Marchnata a Blaen Tŷ / Gwirfoddolwyr ac Artistiaid Llawrydd 
Prif ddiben y swydd:

1. Theatr: Gwireddu incwm a photensial gwerthiannau Neuadd Les Ystradgynlais. Rhaglennu, datblygu a chynnal ein Strategaeth Codi Arian a Marchnata a sicrhau bod ein hamcanion busnes a’n nodau craidd yn cael eu bodloni.

2. Prosiectau Celfyddydau: Sicrhau bod y rhaglen Celfyddydau Cymunedol yn cael ei rhaglennu, ei datblygu a’i hariannu.

Disgwylir i’r dibenion uchod gael eu cyflawni ar yr un pryd â sicrhau ein bod yn datblygu ac yn cynnal brand sydd wedi’i ddiffinio’n gryf ar gyfer ein rhanddeiliaid, ein cynulleidfaoedd a’n defnyddwyr posibl, gan sicrhau ein bod yn cael ein cynrychioli gydag ansawdd cyson i lywio pob agwedd ar waith y sefydliad.  

Prif Gyfrifoldebau:

1. Datblygu a chyflawni rhaglen celfyddydau, ffilmiau a digwyddiadau’r Ymddiriedolaeth, gan negodi’r rhwymedigaethau cyfreithiol a chytundebol rhwng perfformwyr, cwmnïau a chyflenwyr, cytuno arnynt a’u gweithredu.
2. Datblygu cynlluniau marchnata strategol a chydlynu dyletswyddau staff marchnata (gan gynnwys gweithwyr llawrydd); gan sicrhau bod staff marchnata, swyddfa docynnau a blaen tŷ yn cyflawni eu dyletswyddau’n effeithiol ar gyfer y Neuadd Les a’i chwsmeriaid. Bydd deiliad y swydd yn arwain ar yr holl faterion sy’n ymwneud â chysylltiadau â chwsmeriaid, gan gynnwys fel Rheolwr Diogelu Data. Bydd eich blaengynllunio’n cynnwys gweithio gyda’r tîm marchnata i ddatblygu ymgyrchoedd marchnata ar gyfer tymhorau ac unrhyw gymhellion a ddyluniwyd i gynyddu cynulleidfaoedd a refeniw gwerthiannau i’r eithaf.
3. Datblygu gweithgarwch celfyddydau cymunedol, a chyfleoedd addysgol ac allgymorth sy’n targedu cynulleidfaoedd newydd, yn enwedig cynulleidfaoedd iaith Gymraeg.
4. Cynorthwyo’r Cyfarwyddwr Gweithredol i weithio gyda phartneriaid a chyrff cyllido elusennol gyda’r nod o ddatblygu cyfleoedd presennol a newydd i weithio mewn partneriaeth, gan felly wella nodau ein cynllun busnes ar yr un pryd â denu cymorth grant a ffrydiau incwm masnachol. 
5. Cynorthwyo’r Bwrdd i ddatblygu strategaeth codi arian, nawdd masnachol a chyfraniadau unigol yn unol â nodau ein cynllun busnes.
6. Datblygu a rheoli gweithgarwch marchnata ar-lein: e-farchnata, gwerthiannau ar-lein trwy’r wefan a datblygu cynlluniau rhwydweithio cymdeithasol clir i gefnogi pob agwedd ar Weithgarwch Marchnata, y Wasg a Chysylltiadau Cyhoeddus.
7. Cynrychioli’r Neuadd Les gyda chyrff allanol fel Cyngor Tref Ystradgynlais, Cyngor Sir Powys, Cyngor Celfyddydau Cymru a Chreu Cymru ac ati.
8. Prosesu’r holl faterion ariannol yn unol â gweithdrefnau rheoli ariannol y Neuadd Les gan ddilyn amserlen briodol ac o fewn y gyllideb i staff eraill ddelio â nhw.
9. Goruchwylio, cynnal a diweddaru/mewnbynnu’r holl systemau swyddfa llaw a chyfrifiadurol er mwyn sicrhau bod data’n gyfredol, yn gywir ac yn hygyrch i fodloni gofynion adrodd cytunedig cyllidwyr a rheolwyr.
10. Sicrhau cysylltiadau rhagorol â’r cyfryngau a chynyddu cyfleoedd cysylltiadau cyhoeddus a’r cyfryngau i’r eithaf.
11. Iechyd a Diogelwch: Mynd i’r afael â pholisïau a threfniadau iechyd a diogelwch y Neuadd Les mewn modd rhagweithiol i sicrhau bod safon uchel o arferion gwaith diogel yn cael eu cynnal.
12. Polisïau a Chyfle Cyfartal: Cefnogi a gweithredu egwyddorion ac arferion holl bolisïau’r cwmni yn weithredol.
13. Arfarnu a monitro perfformiad staff dynodedig (Blaen Tŷ / Marchnata) yn unol â’r Polisi a’r Gweithdrefnau Arfarnu Staff. 
14. Bydd yn ofynnol i ddeiliad y swydd ymgymryd â’r gwiriadau angenrheidiol i sicrhau statws datgeliad Manylach gan y Gwasanaeth Datgelu a Gwahardd (DBS) ar gyfer pob aelod perthnasol o staff.

Manyleb yr Unigolyn: Swyddog Marchnata Celfyddydau / Prosiectau Celfyddydau 


Meini Prawf Hanfodol:

1. Gwybodaeth am Raglennu Celfyddydau
Bydd gennych sylfaen dda mewn rhaglennu celfyddydau, codi arian a gwybodaeth am farchnata gyda dymuniad a pharodrwydd i ddilyn hyfforddiant (darperir hyfforddiant arbenigol heb ei achredu). 

Neu
Gwybodaeth am Ddatblygu Celfyddydau Cymunedol
Bydd gennych sylfaen dda mewn datblygu celfyddydau cymunedol a chodi arian grant gyda dymuniad a pharodrwydd i ddilyn hyfforddiant i gefnogi’r rôl hon (darperir hyfforddiant arbenigol heb ei achredu). 

2. Sgiliau TG a Gweinyddol
Gallwch ddangos sgiliau trefnu da, gwybodaeth am TG a’r gallu i brosesu geiriau. 

3. Sgiliau Cyfathrebu
Byddwch yn huawdl ac yn gallu cyfathrebu mewn modd moesgar a chwrtais. Byddwch yn gallu rhoi cyfarwyddyd a gwybodaeth i’r cyhoedd a staff ar bob lefel, dros y ffôn neu wyneb yn wyneb, yn ogystal â dylanwadu ar eraill i ddilyn ffordd benodol o weithredu neu weithdrefn benodol.

4. Sgiliau Iaith
Byddwch yn dangos sgiliau gwrando gweithredol a chyfathrebu llafar ac ysgrifenedig er mwyn rhyngweithio’n effeithiol â’r cyhoedd a staff ar bob lefel, gan gynnwys ysgrifennu copi ar gyfer datganiadau i’r wasg, post uniongyrchol a llyfrynnau ac ati. Gallwch gyfathrebu’n gredadwy ac yn effeithiol gyda phartneriaid, yn enwedig sefydliadau a chynulleidfaoedd iaith Gymraeg, yn ogystal ag ymchwilio a chwblhau adroddiadau a cheisiadau codi arian erbyn dyddiadau cau.

5. Rheoli’r Gyllideb
Byddwch yn gallu rheoli cyllideb a dilyn gweithdrefnau ariannol.

6. Gwaith Tîm
Byddwch yn gallu teithio i gyfarfodydd ac yn barod i weithio oriau hyblyg. Byddwch yn aelod brwd o dîm sy’n cefnogi yn hytrach na beio ac yn dangos agwedd weithgar, ymroddedig.

Meini Prawf Dymunol:

A. Gwybodaeth am Raglennu Celfyddydau
· Bydd gennych sylfaen dda mewn rhaglennu celfyddydau, codi arian a gwybodaeth am farchnata gyda dymuniad a pharodrwydd i ddilyn hyfforddiant (darperir hyfforddiant arbenigol heb ei achredu). 

Neu
Gwybodaeth am Ddatblygu Celfyddydau Cymunedol
· Bydd gennych sylfaen dda mewn datblygu celfyddydau cymunedol a chodi arian grant gyda dymuniad a pharodrwydd i ddilyn hyfforddiant i gefnogi’r rôl hon (darperir hyfforddiant arbenigol heb ei achredu). 

B. Gwybodaeth a dealltwriaeth ynglŷn â diwylliant yr ardal.

C. Diddordeb profedig mewn datblygu cymunedol, y celfyddydau yn gyffredinol neu leoliad theatr, neu brofiad blaenorol ohonynt. 

Ch. Siaradwr Cymraeg.

D. Sgiliau TG arbenigol gan gynnwys gwybodaeth am systemau marchnata a gwerthiannau neu feddalwedd debyg (gellir darparu hyfforddiant).

Mae Neuadd Les Ystradgynlais yn ymdrechu i fod yn Gyflogwr Cyfle Cyfartal 

Rhif Cofrestru’r Elusen: 1054054

YSTRADGYNLAIS MINERS WELFARE AND COMMUNITY HALL TRUST LTD.     
YMDDIRIEDOLAETH NEUADD LES Y GLOWYR A CHYMUNEDOL YSTRADGYNLAIS CYF.     

